
1. Am beth mae’r adroddiad yn sôn? 

 
1.1 Mae’r adroddiad yn amlinellu’r cynigion i newid Grŵp Llywio’r Cynllun Datblygu Lleol 

gyda Grŵp Cynllunio Strategol newydd. Y bwriad yw sefydlu grŵp newydd i ddarparu 
arweiniad a chyfarwyddyd corfforaethol i symud y Cynllun Datblygu Lleol newydd yn 
ei flaen trwy’r broses fabwysiadu ffurfiol, ac i ganolbwyntio ar weithredu strategaeth a 
pholisïau’r Cynllun Datblygu Lleol.  Sefydlwyd y Grŵp Llywio Aelodau Cynllun Datblygu 
Lleol yn 2006 ac adolygwyd ei rôl a’i aelodau wedi hynny ym Mehefin 2013. Darparodd 
y Grŵp fewnbwn a thrafodaeth ar bolisïau CDLl sy’n dod i’r amlwg ac i helpu gyda 
datblygiad y gyfres o nodiadau cynllunio atodol a briffiau datblygu i fynd ochr yn ochr 
â’r CDLl mabwysiedig.  Fodd bynnag, codwyd pryderon gan Aelodau a swyddogion 
bod diffyg 'perchnogaeth’ gan yr Aelodau o’r Grŵp Llywio ac wedi dioddef o ddiffyg 
parhad o ran presenoldeb Aelodau mewn cyfarfodydd.  
 

1.2 Cynigir nawr y dylai’r Grŵp Llywio Aelodau CDLl gael ei newid ac y dylid sefydlu Grŵp 
Cynllunio Strategol gyda mwy o ffocws iddo, gan weithio mwy fel busnes.  

2.  Beth yw'r rheswm dros lunio’r adroddiad hwn? 
 
 I gael cymeradwyaeth y Cabinet ar gyfer cynigion i sefydlu Grŵp Cynllunio Strategol i 

newid y Grŵp Llywio Aelodau CDLl. Nod y Grŵp newydd yw darparu arweinyddiaeth 
amlwg ar ddatblygu CDLl newydd i sicrhau aliniad gyda’r Cynllun Corfforaethol a 
mewnbwn ar gynigion cynllunio gyda goblygiadau strategol. 

  
3. Beth yw’r Argymhellion? 

  
Argymhellir bod y Cabinet yn cymeradwyo sefydlu’r grŵp, Cylch Gorchwyl drafft ac 
aelodaeth Grŵp Cynllunio Strategol (gwelwch Atodiad 1).   

 
4. Manylion yr adroddiad 
  
4.1 Mae rôl a diben y Grŵp Cynllunio Strategol wedi’i nodi yn y Cylch Gorchwyl drafft 

ynghlwm. Yn gryno, ei brif rolau fydd: 

 Arwain y gwaith ar y CDLl newydd a chefnogi'r CDLl newydd yn ei ddatblygiad 
ac ar ôl ei fabwysiadu. 

 Cefnogi’r gwaith parhaus o weithredu’r Strategaeth CDLl mabwysiedig  



 Goruchwylio’r gwaith o adolygu’r gyfres o Nodiadau Cyfarwyddyd Cynllunio 
sydd eu hangen i sicrhau bod polisïau yn cael eu gweithredu a bod budd 
cymunedol yn cael ei gyflawni.   

 Trafod ac adolygu cynigion datblygu pwysig gyda goblygiadau strategol 
ehangach i ystyried aliniad gyda blaenoriaethau’r Cynllun Corfforaethol a 
Strategaeth y CDLl.  
 

Bydd gan y Grŵp swyddogaeth anweithredol ac ni fydd y grŵp yn gwneud 
penderfyniadau ond yn hytrach yn adrodd ac yn gwneud argymhellion i’r Pwyllgor 
Cynllunio, Cabinet ac/neu’r Cyngor fel sy’n briodol.  

 
4.2 Mae’r Cylch Gorchwyl drafft wedi’i atodi fel Atodiad 1 yn nodi’r rôl arfaethedig a diben 

y Grŵp ynghyd â threfniadau ar gyfer aelodaeth.   
 

4.3 Bydd aelodaeth y Grŵp yn cynnwys 8 Aelod, i gynnwys yr Aelod Arweiniol perthnasol 
gyda chyfrifoldeb am y CDLl, Cadeirydd y Pwyllgor Cynllunio ynghyd ag 1 aelod o bob 
Grŵp Ardal Aelodau. Bydd gan aelodau gyfrifoldeb i adrodd yn ôl yn rheolaidd ac i 
ddarparu mewnbwn gan eu Grŵp Ardal Aelodau. Bydd disgwyl i aelodau ddarparu 
mewnbwn gan, ac i adrodd yn ôl i’w grŵp gwleidyddol. Bydd y Grŵp yn cael ei gadeirio 
gan yr Aelod Arweiniol perthnasol gyda chyfrifoldeb am y CDLl (ar hyn o bryd yr Aelod 
Arweiniol dros Briffyrdd, Cynllunio a Theithio Cynaliadwy).  
 

4.4 Bydd agendâu a phapurau i gyfarfodydd Grŵp ynghyd â nodiadau o gyfarfodydd ar 
gael i’r holl Gynghorwyr. Bydd gweithdai a sesiynau briffio rheolaidd yn cael eu cynnal 
bob chwe mis ar gyfer yr holl Gynghorwyr i sicrhau ymrwymiad parhaus o'r aelodaeth 
ehangach. Bydd hefyd cyfleoedd am sesiynau briffio anffurfiol gydag aelodau lleol a 
bydd adroddiadau diweddaru'r CDLl yn cael eu cynnwys ar raglenni cyfarfodydd Grŵp 
Ardal Aelodau pan fo'r angen.  Bydd cyfnodau allweddol yn natblygiad y CDLl yn cael 
eu hadrodd i’r Cabinet ac/neu’r Cyngor fel bo’r angen gan y Rheoliadau perthnasol.  
 

 
5. Sut mae'r penderfyniad yn cyfrannu at y Blaenoriaethau Corfforaethol? 
  

Bydd y Cynllun Datblygu Lleol newydd yn chwarae rôl uniongyrchol o ran cyflawni 
blaenoriaethau ‘Tai’: Pawb yn cael eu cefnogi i fyw mewn cartrefi sy’n diwallu eu 
hanghenion a ‘Phobl Ifanc’: Ardal lle bydd pobl iau am fyw a gweithio ynddo, a bod 
ganddynt y sgiliau i wneud hynny trwy'r polisïau a’r cynigion ynddo, gan ddylanwadau 
datblygiad ar lawr gwlad. Prif swyddogaeth y Grŵp Cynllunio Strategol fydd 
goruchwylio’r gwaith o ddatblygu’r Cynllun Datblygu Lleol newydd, gan alluogi'r 
ddarpariaeth o dai, cyflogaeth, cyfleusterau cymunedol a diogelu’r amgylchedd trwy’r 
Sir.  
 

 
6. Faint fydd yn ei gostio a sut fydd yn effeithio ar wasanaethau eraill? 
  

 Ni fyddai costau uniongyrchol ychwanegol yn sgìl cymeradwyo’r Cylch Gorchwyl ac 
aelodaeth y Grŵp Cynllunio Strategol.  
 

 



7 Beth yw prif gasgliadau’r Asesiad o’r Effaith ar Les?  
 

Nid oes Asesiad o Effaith ar Gydraddoldeb wedi cael ei gynnal am nad yw'r adroddiad 
yn ceisio penderfyniad ar bolisi, strategaeth na rhaglen y Cyngor.  

 
8. Pa ymgynghoriadau a gynhaliwyd gydag Archwilio ac eraill? 

 
Dim ar hyn o bryd. 

 
9. Datganiad y Prif Swyddog Cyllid 

 
Ni fyddai costau uniongyrchol ychwanegol yn sgìl cymeradwyo’r Cylch Gorchwyl ac 
aelodaeth y Grŵp Cynllunio Strategol. Fodd bynnag, os bydd unrhyw gostau 
ychwanegol yn codi bydd angen eu cynnwys o fewn y cyllidebau refeniw presennol ar 
gyfer y gwasanaeth hwn. 
 

10. Pa risgiau sydd yna ac oes yna unrhyw beth y gallwn ei wneud i'w lleihau? 
 

 Mae peidio â chytuno â’r trefniadau arfaethedig ar gyfer sefydlu’r Grŵp Cynllunio 
Strategol yn cynnwys risg o beidio â darparu arweiniad Aelod clir sydd ei angen i 
gyflawni’r Cynllun Datblygu Lleol newydd ac i ddatblygu’r arweiniad cysylltiedig 
angenrheidiol.  

 
11. Pŵer i wneud y Penderfyniad 

 
Deddf Llywodraeth Leol 2000, Deddf Cynllunio a Phrynu Gorfodol (2004), a’r 
rheoliadau a’r nodiadau cysylltiedig.  

 

 
  


